
        Febrúar
Aðalfundur Búnaðarsamtaka Vesturlands
Aðalfundur Búnaðarsamtaka Vesturlands verður haldinn að Árbliki í Dölum þann 
16. apríl næstkomandi og hefst kl. 11.00.  

Dagskrá auglýst síðar.

Eins og kom fram í síðasta fréttabréfi og á heimasíðu BV hefur stjórn BV ákveðið að kosning þingfulltrúa til Búnaðarþings (2010-2012) muni fara fram á aðalfundi BV 2009 nema fram komi krafa um almenna kosningu ekki síðar en 6 vikum fyrir aðalfund samanber ákvæði í samþykktum Bændasamtaka Íslands. Félagatal hefur legið frammi á skrifstofu BV síðan 29. desember sl.

Athygli er vakin á eftirfarandi ákvæðum í samþykktum BV:

Úr 6. gr.

“Aðalfundur Búnaðarsamtaka Vesturlands skal haldinn fyrir lok aprílmánaðar ár hvert. Þau ár sem kosning til Búnaðarþings fer fram skal þó ákvæði samþykkta Bændasamtaka Íslands gilda eftir því sem við á. Hvert búnaðarfélag innan samtakanna kýs fulltrúa til setu á aðal- og aukafundum þeirra sem hér segir:


Félög með 11 til 20 félaga kjósi 1 fulltrúa.


Félög með 21 til 30 félaga kjósi 2 fulltrúa.


Félög með 31 til 40 félaga kjósi 3 fulltrúa.


Félög með 41 til 50 félaga kjósi 4 fulltrúa


og félög með 51 félaga og fleiri kjósi 5 fulltrúa.


Kosning fulltrúanna gildir í eitt ár.

Auk þess eiga þar sæti með málfrelsi og tillögurétt fulltrúar búgreinafélaganna, búnaðarþingsfulltrúar á Vesturlandi, starfsmenn Búnaðarsamtakanna og stjórnarmenn þeirra.

Aðalfundur skal boðaður skriflega eða á annan sannanlegan hátt með minnst viku fyrirvara. Hann er lögmætur ef 2/3 hlutar fulltrúa eru mættir. Fundurinn skal opinn öllum félagsmönnum í aðildarfélögum Búnaðarsamtakanna, með málfrelsi og tillögurétt. Sama á við um aukafundi”.

Vinsamlegast látið vita um þátttöku á fundinn á skrifstofu BV á netfangið bv@bondi.is eða í síma 437 1215.

Bókhaldsþjónusta
Bókhaldsþjónusta BV ehf  býður upp á almenna bókhaldsþjónustu s.s. virðisaukaskattsuppgjör, framtalsgerð og frágang á bókhaldi. Nánari upplýsingar um þjónustuna og gjaldskrá fæst á skrifstofu BV í síma 437 1215. Við hvetjum þá sem þegar hafa haft samband til að skila inn gögnum tímalega.

Hrossaræktin
[image: image2.wmf]Ný verðskrá fyrir DNA greiningar hrossa tók gildi um áramótin. Hækkun varð á greiningunni sjálfri en aðrir kostnaðarliðir eru óbreyttir. 

Verð frá 1. janúar 2009 (án vsk.)

DNA greining pr. hross 
kr. 3.000.-
Efni og umsýsla pr. hross 
kr. 500.-
Vinna við sýnatöku klst.

· Í búnaðarfélagi 
kr. 3.400.-
· Utan félags 

kr. 8.000.-


Ekki er tekið gjald fyrir minna en korters vinnu, við góðar aðstæður má reikna með að hægt sé að taka sýni úr 4 hrossum á korteri. Þess er krafist að hross sem tekin eru til DNA greiningar séu örmerkt. Þorvaldur Jónsson starfsmaður BV tekur að sér örmerkingar og DNA-sýnatöku. Hægt er að panta DNA-sýnatöku á skrifstofu BV í síma 437 1215.
Netfangalisti BV
Að undanförnu höfum við verið að uppfæra og laga netfangalista okkar hjá BV. Þeir sem ekki eru skráðir á póstlistann en hafa áhuga á að koma netfangi sínu á hann vinsamlegast hafið samband við skrifstofu BV í síma 437 1215 eða með tölvupósti á bv@bondi.is. Þeir sem eru nú þegar skráðir á póstlistann eru jafnframt beðnir um að láta vita verði breytingar á netfangi. 

Endurskoðaðar nýliðunarreglur staðfestar
Sjávarútvegs- og landbúnaðarráðherra hefur staðfest endurskoðaðar reglur um bústofnskaupastyrki til frumbýlinga í sauðfjárrækt. Meginbreytingin á reglunum er sú að nú geta þeir sem fengu styrk í fyrra sótt um áfram og heimilt er að styrkja þá einnig vegna fjölgunar í eigin stofni.  Umsóknarfrestur er til 1. mars nk. Nánari upplýsingar má finna á heimasíðu BV, www.buvest.is eða á heimasíðu Landssamtaka sauðfjárbænda, www.saudfe.is . 
Sértæk fjármálaráðgjöf
Búnaðarsamtök Vesturlands í samvinnu við Bændasamtök Íslands bjóða upp á sértæka fjármálaráðgjöf fyrir bændur. Í þeirri ráðgjöf felst rekstrargreining, rekstraráætlanagerð, leiðir til endurfjármögnunar, aðstoð við mat á rekstrargrundvelli búsins o.fl.  Þeir bændur sem telja sig þurfa á ráðgjöf og/eða aðstoð að halda vegna hinna sérstöku aðstæðna sem nú ríkja á fjármálamarkaði eru sérstaklega hvattir til að hafa samband. Nánari upplýsingar gefa Sigríður Jóhannesdóttir sjo@bondi.is og Jenny Johansen jej@bondi.is í síma 437 1215.

dkBúbót – Námskeið
Búnaðarsamtök Vesturlands munu halda námskeið í dkBúbót í vikunni 16.-21. febrúar ef næg þátttaka fæst. Þátttakendur koma með tölvu og eigin bókhaldsgögn til að vinna með á námskeiðinu. Við hvetjum bændur til að hafa samband sem allra fyrst ef áhugi er fyrir hendi. Um er að ræða eins dags námskeið. Leiðbeinendur verða Guðrún Sigurjónsdóttir og Torfi Bergsson. Áhugasamir vinsamlega hafið samband við skrifstofu BV í síma 437 1215 eða á netfang bv@bondi.is

Átt þú nothæft túnakort?
Í fyrsta pistli okkar um daginn um áburðarmál voru nefnd nokkur grundvallaratriði fyrir góðri áburðarnýtingu. Í þessari samantekt ætlum við að fara yfir gerð og gagnsemi túnakorta. 

Túnakort eða góð vitneskja um túnastærðir er grundvallaratriði og undirstaða áburðaráætlana en án þessara upplýsinga er öll áburðarnotkun ómarkviss. Starfsmenn Búnaðasambandanna geta nú með nýrri tækni teiknað túnakort beint inn á miðlægan kortagrunn sem bændur geta síðan fengið aðgang að (fyrirhugað er að BÍ opni aðgang fyrir bændur innan tíðar). Þessi miðlægi gagnagrunnur nýtist best þeim sem eru með þokkalega nettengingu líkt og aðrir miðlægir gagnagrunnar. Þessi nýja tækni gefur ýmsa möguleika og gerir það að verkum að hægt er að bæta inn upplýsingum jafnóðum inn á túnakortin án mikillar fyrirhafnar og þá birtast upplýsingarnar beint inn á jarðræktargrunnin á viðkomandi jörð í skýrsluhaldinu í jarðrækt.

Eitthvað vantar upp á endurnýjun á loftmyndum á okkar starfssvæði. Þrátt fyrir það er ekkert því til fyrirstöðu að teikna á gamla loftmynd hafi engar stórbreytingar orðið á t.d. skurðakerfi eða öðrum útlínum akra og túna. Myndin uppfærist síðan sjálfkrafa þegar ný loftmynd kemur inn í kortagrunninn. Meginregla Loftmynda ehf. er að fljúga yfir og taka nýjar myndir á          ca. 10 ára fresti.
Bændasamtök Íslands hafa að undanförnu unnið að því að koma á fót miðlægu skýrsluhaldi í jarðrækt. Túnakort sem búnaðarsamböndin teikna á kortagrunn BÍ koma sjálfkrafa inn á viðkomandi jörð ásamt öðrum upplýsingum og má þar nefna upplýsingar um jarðvegssýni og heysýni. Þessi gögn eru m.a. grunnforsendurnar í skýrsluhaldinu í jarðrækt til að hægt sé að gera áburðaráætlanir, skrá áburðarnotkun og uppskeru og þar með skráist jafnt og þétt jarðræktarsaga viðkomandi bús.

Nánari upplýsingar um kostnað á túnakortum og um allt sem viðkemur jarðrækt og áburðarmálum veitir Sigurður Jarlsson í síma 437 1215. Einnig má senda fyrirspurnir í tölvupósti á netfangið sj@bondi.is.

Frá Endurmenntun Landbúnaðarháskóla Íslands
Við viljum vekja athygli á þeim námskeiðum sem verða haldin á vegum endurmenntunardeildar LbhÍ í febrúar. Nánari upplýsingar um námskeiðin er að finna á heimasíðu LbhÍ, www. lbhi.is/namskeid. Að jafnaði er tekin ákvörðun um 8 dögum fyrir hvert námskeið, hvort það skuli haldið eða ekki – verið því tímanlega að skrá ykkur. Um 5-6 dögum fyrir námskeið biðjum við skráða aðila að staðfesta komu sína með millifærslu. 
Ef áhugi er fyrir hendi, skráið ykkur þá strax!

3.2.2009
Bætt mjólkurgæði - aukin afkoma! - Hvanneyri 

10.2.2009
Skreyttu þína eigin veislu 

14.2.2009
Hæfileikar hrossa - Kynbótadagur í Ölfushöllinni 

14.2.2009
Járninganámskeið II - verklegt . Miðfossar 

15.2.2009
Hæfileikar hrossa - Kynbótadagur í Ölfushöllinni 

17.2.2009
Heimavinnsla mjólkurafurða - Skref 1. Almenn kynning 

18.2.2009
Notkun léttitækja í garðyrkju 

19.2.2009
Heilbrigðir og hraustir hundar! 

21.2.2009
Bygging hrossa - Ölfushöllinni 

23.2.2009
Trjáfellingar og grisjun með keðjusög 

26.2.2009
Bætt mjólkurgæði - aukin afkoma! - Eyjafirði 

28.2.2009
Útimatjurtir – grunnnámskeið fyrir byrjendur 
Meginrök Bændasamtaka Íslands gegn aðild að ESB

Bændasamtökin gáfu nýlega út samantekt um íslenskan landbúnað og Evrópusambandið sem dreift var með síðasta Bændablaði. Þar er fjallað um skýra afstöðu Bændasamtakanna til aðildar að Evrópusambandinu og færð rök fyrir henni. Farið er yfir stefnu ESB í landbúnaðarmálum og sett fram möguleg áhrif hennar á búgreinar hér á landi.
Umfjöllunin er samantekt á því sem fram hefur komið í Bændablaðinu í gegnum tíðina, á fundum með bændum og í viðræðum við aðildarfélög samtakanna.
Hægt er að nálgast efnið á pdf-formi á heimasíðu BV og á heimasíðu Bændasamtaka Íslands. 
Bjargráðasjóður
Athygli skal vakin á því að Bjargráðasjóður en enn við lýði og hægt er að senda inn umsóknir vegna tjóna á árinu 2008 til sjóðsins. Bótareglur Bjargráðasjóðs má nálgast á heimasíðunni www.samband.is. Þeir sem vilja fá frekari upplýsingar um bjargráðasjóð og aðstoð við umsóknir er bent á að hafa samband við Sigurð Jarlsson, í síma 437 1215.

Betri Bú - Markmiðstengdar búrekstraráætlanir
Verkefnið Betri Bú - Markmiðstengdar búrekstraráætlanir er í fullum gangi og alltaf er hægt að slást í hópinn. Með verkefninu erum við í samvinnu við viðkomandi búrekstraraðila að ná betri yfirsýn yfir rekstur búsins. Reksturinn er greindur út frá bókhaldi búsins og sett er upp 5 ára áætlun. Samhliða þessu eru unnar markmiðstendar áætlanir sem miða að bættum rekstri búsins. Í verkefninu liggja ótal tækifæri fyrir bændur til að vinna náið með ráðunautum að bættum búrekstri.

Þeir sem hafa áhuga á að kynna sér verkefnið enn frekar er bent á að hafa samband við Sigurð Jarlsson í síma 437 1215 eða á netfangið sj@bondi.is. Það er aldrei of seint að byrja!
Ný nautastöð á Hesti
Formleg opnun verður þriðjudaginn 10. febrúar og er öllum bændum landsins og öðru áhugafólki um nautgriparækt boðið að skoða húsið. Auk hefðbundinnar vígsluathafnar verður boðið upp á fyrirlestra um nautgriparækt, tónlistaratriði og veitingar. Nautin verða flutt frá gömlu nautastöðinni á Hvanneyri eftir nokkrar vikur og kálfar frá Þorleifskoti á sama tíma.

[image: image3.wmf]Húsið opnar kl. 13.00 en opnunardagskráin hefst kl. 14.00. Húsið verður opið til kl. 17.00 og eru áhugasamir hvattir til að mæta. 

Stuttir fyrirlestrar verða í boði m.a. þessir:   
-Ræktunarstarfið og nýja skýrsluhaldið HUPPA.
-Kynbætur borga sig. 
-Herör gegn heimanautum -Hagur þess að nota sæðingar umfram heimanaut.  
-Nýja fóðurmatskerfið NorFor.  

-Góður aðbúnaður nautgripa, ungkálfaeldi og uppeldi.
-Lífsýnabanki íslenskra nautgripa.
-Heilbrigði íslenskra nautgripa.
�














